
 

 

 

ⴰⵙⵏⴱⴳⵉ ⵙ ⵜⵎⵉⴹⵉⵡⵉⵏ ⵏ ⵉⵏⴰⵎⵣⴰⵖⵏ ⴷ ⵜⵏⴰⵎⵣⴰⵖⵉⵏ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵕⵕⴱⴰⵟ 
ⵃⵎⴰ ⴰⴷ ⵙⴷⵓⵙⵏ ⴰⵎⴰⵣⴰⵔ, ⵎⵙⴳⴷⴰⵍⵏ ⵅⴼ ⵉⵏⴰⵥⴰⵕⵏ ⵉⵣⵔⵔⵉⵏ ⵜⵉⵎⵓⵔⴰ 

 

ⵜⵕⵥⵎ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴰⵙⵙ ⴰⴷ 17 ⴱⵕⴰⵢⵕ 2023, ⵜⵉⵡⵓⵔⵉⵡⵉⵏ ⵏ ⵓⵙⴳⵔⴰⵡ 

ⵕⵕⴱⴰⵟ ⴰⴳⵔⴰⵖⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵜⵉⵍⵉⵜ ⵢⴰⵜⵜⵓⵢⵏ ⵍⵍⴰⵏⵉⵏ ⴳ ⵓⵙⵡⵉⵔ, ⵉⵙⵎⵓⵏ ⵓⴳⴳⴰⵔ ⵏ 300 ⵏ ⵓⵎⴷⵔⴰⵡ ⵙⴳ 

50 ⵏ ⵓⵡⴰⵏⴽ ... ⴳ ⵢⴰⵏ ⵓⵏⵎⵓⵇⵇⴰⵔ ⴳ ⵎⵓⵏⵏ ⵉⵎⵏⵉⴷⵏ ⴷ ⵉⴱⵔⴷⴰⵏ ⵏ ⵓⵙⴷⵓⵙ ⵏ ⵜⵓⵚⴽⴰ ⵉⵛⵛⴰⵔⵏ ⴷ ⵓⵙⴱⵓⵖⵍⵓ ⵏ ⵓⴼⵔⴰⴳ ⵏ 

ⵉⵣⵔⴼⴰⵏ ⴷ ⵜⴷⵔⴼⵉⵏ, ⵔⴰⴷ ⴳⵉⵙ ⵉⵍⵉⵏ ⵉⵎⴹⴰⴽⴰⵕⵏ ⵅⴼ ⵉⵎⵔⵙⵉⵜⵏ ⵉⵥⵍⵉⵏ ⵙ ⵓⵎⴰⵜⴰ ⵙ ⵜⵣⵔⴼⵜ ⵏ ⵓⵎⵓⵜⵜⵉ, ⵜⴰⵎⵣⵡⴰⴳⵜ 

ⴷ ⵉⵙⵏⴼⵍⵏ ⵏ ⵓⵏⵣⵡⵉ. 

ⴷⵔⵓⵏ ⴳ ⵓⵕⵥⵥⵓⵎ ⵏ ⵜⵡⵓⵔⵉⵡⵉⵏ ⵏ ⵓⵏⵎⵓⵇⵇⴰⵔ ⴰⴷ ⴰⵎⴰⴹⵍⴰⵏ, ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ, ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ 

ⵏ ⵉⵣⵔⴼⴰⵏ ⵏ ⵓⴼⴳⴰⵏ ; ⵎⴰⵙⵙ ⵏⴰⵚⵕ ⴱⵓⵕⵉⵟⴰ, ⴰⵎⴰⵡⵙⴰⵙ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ 

ⵉⵎⵖⵔⵉⴱⵉⵢⵏ ⵉⵣⴷⵖⵏ ⴳ ⵜⵎⵉⵣⴰⵔ ⵏ ⴱⵕⵕⴰ ; ⵎⴰⵙⵙ ⵙⴰⵏⵜⵢⴰⴳⵓ ⴽⴰⴼⵢⵉⵕⵓ, ⴰⵎⴰⵡⵙⴰⵙ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ, ⵏ 

ⵜⵙⴱⴱⴰⴱⵜ ⵜⴰⴳⵔⴰⵖⵍⴰⵏⵜ ⴷ ⵓⵙⴳⴷ ⵏ ⵍⴰⵕⵊⵓⵏⵜⵉⵏ ; ⴼⵉⵔⵏⴰⵏⴷⴰ ⵊⵉⵍ ⵍⵓⵥⴰⵏⵓ, ⵜⴰⵏⵎⵀⴰⵍⵜ ⵜⴰⵎⵣⵣⴳⴰⵔⵜ ⵏ ⵡⴰⵎⵎⴰⵙ 

ⴰⴳⵔⴰⵖⵍⴰⵏ ⵏ ⵓⵙⴷⵓⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ -ⵍⵢⵓⵏⵉⵙⴽⵓ, ⵍⴰⵕⵊⵓⵏⵜⵉⵏ. 

“ⴰⵏⵎⵓⵇⵇⴰⵔ ⵏ ⵕⵕⴱⴰⵟ, ⴰⵙⴰⵢⵔⴰⵔ ⵏ ⵓⵎⴹⴰⴽⴰⵕ ⴷ ⵓⵎⵙⴰⵡⴰⵍ ⴷ ⵓⴱⵟⵟⵓ ⵏ ⵉⵏⴰⵎⵣⴰⵖⵏ ⴷ ⵜⵏⴰⵎⵣⴰⵖⵉⵏ ⵅⴼ ⵉⵣⵔⴼⴰⵏ ⵏ 

ⵓⴼⴳⴰⵏ ⵉ ⵜⵉⵔⵎⵉⵜⵉⵏ ⴷ ⵜⵎⵓⵣⴰⵢⵉⵏ... ⴰⵙⵓⴼ ⴰⵏⴱⵣⴰⵣ ⵉ ⵓⵙⵎⴰⵢⵏⵓ ⴰⵎⵖⵍⴰⵍ ⴰⵙⵓⵍⴰⵏ ⵉ ⵉⵎⴹⴰⴽⴰⵕⵏ ⵉⵣⴷⵉⵏ ⵙ ⵉⵣⵔⴼⴰⵏ ⵏ 

ⵓⴼⴳⴰⵏ ⴳ ⵓⵣⵎⵣ ⵏ ⵉⵙⵏⴼⵍⵏ ⵏⵏⵉ ⵉⵙⵙⵏ ⵓⵎⴰⴹⴰⵍ ⴰⵙⵙ ⴰⴷ". 

ⵙ ⵜⴳⵓⵔⵉⵡⵉⵏ ⴰⴷ ⴰⵙ ⵜⵙⵏⵓⵎⵎⵍ ⵎⴰⵙⵙⴰ ⵜⴰⵏⵙⵙⵉⵅⴼⵜ ⴰⵏⵎⵓⵇⵇⴰⵔ ⴰⴷ ⴰⵣⵔⴼⴰⵏ ⵉⵍⵍⴰⵏ ⴳ ⵓⵙⵡⵉⵔ ⵢⴰⵜⵜⵓⵢⵏ ⵏⵏⵉ ⵉⵙⵏⵎⴰⵍⴰ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵓⵎⵢⴰⵡⴰⵙ ⴰⴽⴷ ⵡⴰⵎⵎⴰⵙ ⴰⴳⵔⴰⵖⵍⴰⵏ ⵏ ⵜⵏⴽⵔⴰ ⵙ ⵉⵣⵔⴼⴰⵏ ⵏ ⵓⴼⴳⴰⵏ - 

ⵍⵢⵓⵏⵉⵙⴽⵓ, ⴳ ⵙⵉⵏ ⵡⵓⵙⵙⴰⵏ (17-18 ⴱⵕⴰⵢⵕ 2023) ⴳ ⵓⵙⴰⵜⵉ ⵏ ⵓⵙⵎⵓⵜⵜⴳ ⵉ ⵓⵙⴳⵔⴰⵡ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⵏⵏⵉ ⵔⴰⴷ ⵉⵜⵜⵓⵙⵏⵎⴰⵍⴰ ⴳ ⵜⵎⴰⵥⵓⵏⵜ ⵏ ⵍⴰⵕⵊⵓⵏⵜⵉⵏ ⴱⵢⵓⵏⵉⵚ ⴰⵢⵕⵉⵚ. 



ⵜⵙⴷⴷⵉⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵉ ⵉⵏⴱⴳⵉⵡⵏ ⵏ ⵓⵙⴳⵔⴰⵡ "ⵕⵕⴱⴰⵟ" ⵍⵍⴰⵏⵉⵏ ⵎⴰⵙ ⵎⵎⴽⵛⴰⵎⵏ ⵉⴱⵔⴷⴰⵏ ⵉⵎⵏⴰⵡⴰⵢⵏ ⴳ 

ⵢⵉⴳⵔ ⵏ ⵓⵙⴷⵓⵙ ⵏ ⵓⵏⴱⴰⴹ ⵏ ⵓⵙⵍⴳⵏ, ⴰⵔ ⵉⵙⵙⵉⵎⵖⵓⵔ ⴽⵔⴰ ⴳⵉⵙⵏ ⴽⵔⴰ ⵢⴰⴹⵏⵉⵏ, ⵉⴷⴷⵖ ⵛⵛⴰⵕⵏⵜ "ⵜⴷⵉⵎⵓⵇⵕⴰⵟⵉⵢⵉⵏ 

ⵉⴳⵎⴰⵏ" ⴽⵉⴳⴰⵏ ⵏ ⵜⵉⵔⵎⵉⵜⵉⵏ ⵎⵉ ⵎⵎⵔⵡⴰⵙⵏⵜ ⵜⵓⵚⴽⵉⵡⵉⵏ: ⵙⴳ ⵓⵎⵣⵔⵓⵢ ⵏ ⵜⵕⵥⵉⵢⵉⵏ ⵀⵔⵛⵏⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ 

ⵜⵉⵔⵎⵉⵜⵉⵏ ⵜⵓⵙⵍⵉⴷⵉⵏ ⴳ ⵢⵉⴳⵔ ⵏ ⵜⵣⵔⴼⵜ ⵏ ⵓⵎⵓⵜⵜⵉ, ⵉⵍⵎⵎⴰ ⵙ ⵜⴷⵔⴰⵡⵉⵏ ⵜⵉⵎⵓⴼⴰⵢⵉⵏ ⴳ ⵜⵎⴰⴳⵍⴰⵢⵉⵏ ⵜⵉⴳⵔⴰⵖⵍⴰⵏⵉⵏ 

ⴳ ⵢⵉⴳⵔ ⵏ ⵓⵙⴳⴳⴷ ⵏ ⵉⵎⴰⵍⴰⴷⵏ ⴷ ⵜⵏⴼⵔⵓⵜ ⵏ ⵡⴰⵔ ⴰⵍⴰⵙ, ⵉⵍⵎⵎⴰ ⵜⴰⴷⵉⵏⴰⵎⵉⵜ ⴷ ⵓⴳⵓⴷⵉⵢ ⵓⵔ ⵉⵍⵉⵏ ⴰⵏⴰⵡ ⴳ ⵓⵙⵡⵉⵔ ⵏ 

ⵉⵏⴰⵎⵓⵏⵏ ⵏⵏⵙ ⵓⵖⵔⵉⵎⵏ. 

ⴰⵔ ⵜⵜⴰⵏⵏⴰⵢ ⴱⵓⵄⵢⵢⴰⵛ ⵎⴰⵙ ⵉⵍⵍⴰ ⴷⴰⵔ "ⵜⴷⵉⵎⵓⵇⵕⴰⵟⵉⵢⵉⵏ ⵉⴳⵎⴰⵏ", ⵍⵓⵎⴰⵕ ⴳ ⵉⴼⵔⵉⵇⵢⴰ ⴷ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ, 

ⵎⴰⴷ ⵜⵜⵉⵏⵉⵜ ⵅⴼ ⵓⵎⴹⴰⴽⴰⵕ ⵉⵍⵍⴰⵏ ⵅⴼ ⵜⵎⵣⵡⴰⴳⵜ ⴷ ⵉⵙⵏⴼⵍⵏ ⵏ ⵓⵏⵣⵡⵉ, ⵎⴰⵢⴰ ⵏⵏ ⴰⴷ ⵏⵉⵜ ⵉⴼⴰⵡⵏ ⴳ ⵉⵏⵎⵓⵇⵇⴰⵔⵏ ⵏ 

ⵓⵙⵎⵓⵜⵜⴳ ⵏ ⵓⵎⵉⵔⵓ ⴰⵎⴰⴹⵍⴰⵏ ⵏ ⵜⵎⵣⵡⴰⴳⵜ ⴷ ⴳ ⵓⵣⵎⵣ ⵏ ⵜⵙⵖⵣⵏⵜ ⵏⵏⵙ ⴳ ⵜⴽⵓⵟⵟⵉⵜ (ⴰⵏⵎⵓⵇⵇⴰⵔ ⵢⴰⵜⵜⵓⵢⵏ) ⵏ ⵎⵕⵕⴰⴽⵛ. 

ⴳ ⵓⵎⵏⴰⴹ ⴰⴷ, ⵜⵙⵡⵏⵏⵉ ⵅⴼ ⵓⵏⵣⴳⵓⵎ ⵏⵏⵙ ⵅⴼ "ⵡⴰⵔ ⴰⵙⵖⵣⵏ ⵏ ⴰⵡⴷ ⵢⴰⵏ "ⵓⵡⴰⵏⴽ ⵏ ⵜⴰⴳⵓⵜ" ⵅⴼ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ 

ⵓⴼⵔⴰⴳ ⵏ ⵉⵎⵣⵡⴰⴳⵏ ⴷ ⵜⵡⵊⵉⵡⵉⵏ ⵏⵏⵙⵏ, ⴳ ⵜⵉⵣⵉ ⵍⵍⵉ ⵖ ⴷⴰ ⴰⵙ ⵏⵜ ⵉⵜⵜⵓⴳⴰ ⵉ ⵜⵎⵉⵣⴰⵔ ⵏⵏⵖ ⵓⵙⵎⵏⵉⴷ ⴷ ⵓⵙⵓⵜⴳ ⴰⵖⵥⵓⵕⴰⵏ 

ⵙ ⵓⵎⵅⴰⵙ... ⵣⵓⵏⴷ ⵉⴳ ⵉⵣⴷⵉ ⵓⴱⵓⵔⵣ ⵏ ⵓⴼⴳⴰⵏ ⵙ ⴽⵔⴰ ⵏ ⵓⴽⵍⵓ ⵏ ⵢⵉⵍⵎ ⵏⵉⵖ ⴽⵔⴰ ⵏ ⵓⵖⴰⵍ ⴰⵙⴳⴷⴰⵏ, ⵏⵉⵖ ⴷⴰ ⵉⵙⴽⴰⵔ 

ⵙⴳ ⴱⴰⴱ ⵏⵏⵙ ⵉⵎⵔⵙⵉ ⵏ ⵓⵎⵓⵜⵜⵍ ⴰⵕⵚⵍⵉ". 

ⵜⵔⴳⵍ ⵜⵏⵙⵙⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵜⴰⴳⵓⵔⵉ ⵏⵏⵙ ⵙ ⵓⵙⵡⴰⵍⴰ ⵏ ⵜⵖⵓⵔⵉ ⵉ ⵇⴰⵃ ⵉⵏⴰⵎⵣⴰⵖⵏ ⴷ 

ⵜⵏⴰⵎⵣⴰⵖⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵎⴰⴹⴰⵍ ⵃⵎⴰ ⴰⴷ "ⵏⵙⵎⵓⵏ ⵉⵎⵙⵍⵉⵜⵏ ⵏⵏⵖ, ⵙⴳ ⵕⵕⴱⴰⵟ ⴰⵔ ⴱⵢⵓⵏⵉⵙ ⴰⵢⵕⵉⵙ, ⴷ 

ⵉⴷⵖⴰⵔⵏ ⵢⴰⴹⵏⵉⵏ, ⵃⵎⴰ ⴰⴷ ⴳⵏ ⵢⴰⵏ ⵉⵎⵙⵍⵉ, ⵜ ⵉⴳⴰⵏ ⴷ ⵓⵏⵓⴳⴳⵓ ⴰⵎⴰⴽⴰⵢ, ⵉ ⵓⵙⴳⵉⴼⵢ ⵏ ⵓⴱⵓⵔⵣ ⴷ ⵜⵣⵔⴼⵜ ⴷ 

ⵉⵙⴽⵉⵍ. 

❖ ⴰⴳⴰⵎ ⵏ ⵜⴳⵓⵔⵉ ⵏ ⵜⵏⵙⵙⵉⵅⴼⵜ : 

• ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ 

• ⵙ ⵜⵓⵜⵍⴰⵢⵜ ⵜⴰⵄⵕⴰⴱⵜ 

• ⵙ ⵜⵓⵜⵍⴰⵢⵜ ⵜⴰⵚⴱⵏⵢⵓⵍⵉⵜ 

• ⵙ ⵜⵓⵜⵍⴰⵢⵜ ⵜⴰⵏⴳⵍⵉⵣⵉⵜ 

❖ ⴰⴳⴰⵎ ⵏ ⵜⵙⴷⵍⵉⵙⵜ ⵉⵥⵍⵉⵏ ⵙ ⵓⵙⴳⵔⴰⵡ  

❖ ⴰⵙⵖⵓⵏ ⵏ ⵓⵙⵉⵜ ⴰⵍⵉⴽⵟⵕⵓⵏⵉ ⵏ ⵓⵙⴳⵔⴰⵡ ⵕⵕⴱⴰⵟ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⵏⴼⴳⴰⵏ : 

(www.rabatpreforumintldh.cndh.ma) 

 

 

 

https://www.cndh.ma/sites/default/files/discours_preforum_en_amazighe_final.pdf
https://www.cndh.ma/sites/default/files/klm_ryys_lmjls.pdf
https://www.cndh.ma/sites/default/files/es-_mot_de_la_presidente-17_fev_2023.pdf
https://www.cndh.ma/sites/default/files/cndh_chairperson_statment-_17_feb_2023-_0.pdf
https://www.cndh.ma/sites/default/files/lktyb_lkhs_bmntd_lrbt.pdf
http://www.rabatpreforumintldh.cndh.ma/

